
KUMITAT PERMANENTI DWAR L-AFFARIJIET BARRANIN U EWROPEJ

It-Tlieta 27 ta’ Novembru 2018.

Il-Kumitat Permanenti dwar l-Affarijiet Barranin u Ewropej iltaqa’ fil-Kamra tal-Kumitati fil-Parlament, il-Belt Valletta,  fil-5.00 p.m. 


L-Onor. Edward Zammit Lewis ippreseda.


PREŻENTI: L-Onor. Carmelo Mifsud Bonnici, l-Onor. David Stellini u l-Onor. Stefan Zrinzo Azzopardi.

SKUŻATI: Il-Ministru għall-Affarijiet Barranin u Promozzjoni tal-Kummerċ l-Onor. Carmelo Abela u l-Onor. Karl Gouder kienu msiefra fuq xogħol tal-Gvern u tal-Parlament rispettivament.

L-Onor. Glenn Bedingfield u l-Onor. Toni Bezzina kienu xogħol fil-plenarja.

ASSENTI: L-Onor. Aaron Farrugia.

[bookmark: _GoBack]Preżenti wkoll kien hemm il-Ministru għall-Affarijiet Ewropej u l-Ugwaljanza l-Onor. Helena Dalli.

Preżenti wkoll kien hemm is-Sinj. Maria Camilleri Calleja, Direttur Ġenerali fil-Ministeru għall-Affarijiet Barranin u Promozzjoni tal-Kummerċ, is-Sur Glenn Micallef, Kap tas-Segretarjat għall-Affarijiet Ewropej fil-Ministeru għall-Affarijiet Ewropej u l-Ugwaljanza, is-Sur Ian Paul Bajada, is-Sur Mark de Martino u s-Sur Andrè Vella, research analysts tal-Kumitat.


TALBA

L-Iskrivan tal-Kumitat qal it-talba.


MINUTI

Il-Minuti tal-laqgħat numri 8 u 9 li saru fit-23 ta’ Ottubru u fis-6 ta’ Novembru 2018 kienu konfermati.

[bookmark: _Hlk527627721]PREŻENTAZZJONI MILL-MINISTRU GĦALL-AFFARIJIET EWROPEJ U L-UGWALJANZA DWAR IT-TLUQ TAR-RENJU UNIT MILL-UNJONI EWROPEA ANKE FID-DAWL TAL-LAQGĦA SPEĊJALI TAL-KUNSILL EWROPEW TAL-25 TA’ NOVEMBRU 2018 DWAR ART. 50 U L-ABBOZZ TA’ FTEHIM DATAT L-14 TA’ NOVEMBRU 2018

Il-Ministru għall-Affarijiet Ewropej u l-Ugwaljanza, l-Onor. Helena Dalli, għamlet preżentazzjoni dwar l-iżviluppi li kien hemm fin-negozjati mill-aħħar laqgħa tal-Kumitat li nżammet fit-23 ta’ Ottubru 2018, b’mod partikolari matul il-Laqgħa Speċjali tal-Kunsill Ewropew tal-25 ta’ Novembru 2018 kif ukoll dwar il-passi importanti li kien baqa’, fosthom il-vot tal-House of Commons fil-11 ta’ Diċembru 2018 u dak tal-Parlament Ewropew. 

Wara kien hemm diskussjoni fejn, fost l-oħrajn, ħareġ li: 

· għalkemm kien ikun aħjar kieku r-Renju Unit jibqa’ fl-Unjoni Ewropea, wieħed kellu jirrispetta d-deċiżjoni sovrana tal-poplu tar-Renju Unit u li fiċ-ċirkostanzi l-kumitat qabel li  l-ftehim maqbul mill-Kunsill Ewropew fil-Laqgħa Speċjali tal-25 ta’ Novembru 2018 kien l-aħjar ftehim għaż-żewġ naħat;

· l-interessi taċ-ċittadini tal-Unjoni Ewropea u tar-Renju Unit kienu qegħdin jiġu salvagwardjati;

· preparamenti kienu qegħdin isiru kemm fil-livell ta’ Unjoni Ewropea and anke nazzjonali biex jilqgħu għall-isfidi jkun xi jkun ix-xenarju, speċjalment f’affarijiet li għandhom x’jaqsmu ma’ dwana, li hija kompentenza tal-Unjoni Ewropea;

· kienu qegħdin jiġu varati diversi websites, bil-koordinazzjoni tal-Ministeru għall-Affarijiet Ewropej u l-Ugwaljanza, b’informazzjoni għad-diversi setturi affettwati kif ukoll kien hemm għajnuna finanzjarja lill-SMSs biex jieħdu l-pariri meħtieġa;

· b’sodisfazzjoni ddaħħal il-prinċipju ta’ ‘equivalence’fis-settur tas-servizzi finanzjarji;

· fl-oqsma tas-saħħa u s-sigurtà soċjali kien se jibqa’ fis-seħħ il-ftehim bejn Malta u r-Renju Unit li kien hemm qabel Malta saret membru tal-Unjoni Ewropea, liema ftehim baqa’ jgħodd anke wara s-sħubija ta’ Malta fl-Unjoni Ewropea; u

· dan il-ftehim kien għad irid jgħaddi formalment mill-General Affairs Council u mill-Parlament Ewropew, fejn ma kienx mistenni li jkun hemm problemi, kif ukoll kellu jkun hemm il-votazzjoni fil-House of Commons fil-11 ta’ Diċembru 2018 fejn kien mistenni dibattitu mqanqal u fejn l-eżitu kien għadu inċert.

[bookmark: _Hlk531169489]Il-Kumitat qabel li fil-mument opportun jintalab il-parir tal-Uffiċċju tal-Avukat Ġenerali dwar jekk eventwalment hux se jkun hemm bżonn ta’ ratifika mill-Parlament ta’ Malta tal-Ftehim dwar it-Tluq tar-Renju Unit mill-Unjoni Ewropea u tal-bidliet konsegwenzjali fit-trattati.





Fil-5.53 pm il-Kumitat aġġorna għal data u b’aġenda li kellhom jiġu komunikati aktar tard.

